Beth yw’ch gwerth chi? Sgript 1

4 cymeriad - 1 doniol sy’n amau popeth ac yn dipyn o gymeriad (rhif 2 yn y sgript).  2 arall, ac 1 i weddïo ar y diwedd.

Beth yw’ch gwerth chi?
1.  Wyt ti’n gwybod bod yn ein cyrff ni yr un pethau â sy mewn pridd?

2.  O, beth wyt ti ‘di bod yn ddarllen nawr?

3.  Na , mae e’n wir, fe glywes i hefyd.

2.  Fel beth?

1.  Wel,os wyt ti’n pwyso saith deg cilogram mae digon o garbon i wneud
 naw mil o bensiliau......

3.  A digon o ffosfforws i wneud dros ddwy fil o flaenau matsis.

2.  Ha ha!

1.  Na, mae’n wir. Mae mwy, gwranda. Digon o fraster i wneud saith bar o
 sebon....

3.  Digon o haearn i wneud hoelen pum centimedr a phedwar deg pum
 galwyn o ddŵr.

2.  Waw! Tu fewn fan hyn! (yn pwyntio at ei gorff).
1.  Wyt ti’n cofio’r stori ‘na yn y Beibl am Adda ac Efa?

2.  Y mistar a’r misus cynta ?

3.  Ie ,’na ni, wel mae’n dweud fana bod Duw wedi gwneud dyn o bridd
       y ddaear.

2.  Ydy e? Ti ddim yn credu beth mae’n ddweud yn y Beibl ,wyt ti?

1.  Ydw , mae’n gwneud synnwyr.

2.  Wel ta beth, dyn ni ddim gwerth llawer ydyn ni?

3.  Ddim o ran deunydd crai, gallen ni brynu’r haearn a’r pethau eraill am 
       ychydig o bunnoedd.

1.  Ond dyn ni werth mwy na’n cyrff.

2.  Ydyn gobeithio!

1.   Dw i’n meddwl y basai Mam a Dad yn talu mwy na cwpwl o bunnoedd
       tasai rhaid iddyn nhw ‘mhrynu i!

3.  A basen nhw’n bendant yn talu llawer mwy am gael fy ngwared i
      weithiau!.

2. A basai rhai athrawon yn talu hyn yn oed yn fwy am gael fy ngwared i 
     o’u gwersi!

1.  Basen! yn enwedig ar ddydd Gwener! Ond o ddifri, dyn ni yn werthfawr 
     i’n rhieni a’n ffrindiau .

2.  Maen nhw’n ein nabod ni ac yn gyfrifol amdanon ni.

3.  Mae’r Beibl yn dweud ein bod yn werthfawr i Dduw, mor werthfawr nes
      ei fod  wedi anfon ei unig fab, Iesu Grist i farw droson ni.
2.  Y Beibl ‘to!

1.  Wel os yw’r rhan yna am ein cyrff wedi eu gwneud o bridd y ddaear yn 
      iawn falle  bod y gweddill hefyd.

2.  Falle.

3.  Ta beth, dyn ni’n fwy gwerthfawr na jyst gwerth y defnyddiau sy yn 
       ein cyrff ni, cytuno?

1.  Cytuno!

3.  Yn bendant!  (gan wneud ystum dyn cryf neu ferch ddeniadol)

Gweddïwn,

Er nad yw’n cyrff ni’n werthfawr iawn o ran deunyddiau, diolch ein bod yn werthfawr yn dy olwg di a dy fod ti’n ein caru ni.

Amen.

Bethan Teify
[Mae’r gwasanaeth yma wedi ei seilio ar ddefnyddiau yn ‘What Shall I Tell The Children?’ gan Norman Thomas a defnyddiau o Stapleford Centre.]

